
Rydym yn Gyngor uchelgeisiol ac rydym yn ymrwymedig i sicrhau y caiff anghenion amrywiol plant, pobl ifanc, oedolion a theuluoedd niwrowahanol eu deall, ac y byddant yn cael y cymorth cywir pan fydd angen ac yn cael profiadau bywyd cadarnhaol.           
 Ein nod yw datblygu a chefnogi dealltwriaeth ledled y sir, lle y byddwn yn cydweithio ag unigolion a theuluoedd niwrowahanol er mwyn darparu a chomisiynu gwasanaethau ar gyfer y gymuned niwrowahanol yn ei chyfanrwydd.
 Ein huchelgais yw y bydd unigolion niwrowahanol yn cael eu cydnabod, eu deall, eu cefnogi a'u cynnwys yn eu cymunedau.


Ymwybyddiaeth a Dealltwriaeth
Codi ymwybyddiaeth a gwella dealltwriaeth o niwrowahaniaeth ledled bwrdeistref Castell-nedd Port Talbot, ei chymunedau, ei rhanddeiliaid a'i gwasanaethau. 


Cymorth Cymunedol a Chymorth gan Wasanaethau
Helpu teuluoedd niwrowahanol a'u gofalwyr i sicrhau y caiff eu lleisiau eu clywed a'u hanghenion eu deall, ac i fyw bywydau llawn boddhad a chyflawni eu canlyniadau llesiant personol.


Cydweithio Ledled y Gymuned
Rydym yn ymrwymedig i gydweithio â rhanddeiliaid er mwyn hyrwyddo mynediad at wasanaethau cymorth i unigolion a theuluoedd. Bydd gweithio mewn partneriaeth yn digwydd ar lefel gymunedol a rhanbarthol.


Prosiectau Cymunedol a Hyfforddiant      
Cefnogi prosiectau yn y gymuned, gan weithio tuag at wella dealltwriaeth a chynhwysiant mewn perthynas â niwrowahaniaeth. Defnyddio rhaglenni hyfforddi cenedlaethol ynghyd â darpariaeth arbenigol er mwyn hyrwyddo cyfleoedd ledled y gymuned.

